
Annotatsiya: Ushbu maqolada ,, Xalqaro tajribalardan foydalanish ta'lim sifatini 

oshirishning eng asosy usulidir ’’ mavzoʻsida fikr yuritilgan. 

Mamlakatimizda oʻsib borayotgan yosh avlodni sogʻlom va har tomonlama yetuk 

voyaga yetkazish, taʼlim-tarbiyaning ustuvor shakllari hamda usullarini joriy etish, 

maktabgacha taʼlimning samarali tizimini tashkil etish boʻyicha keng koʻlamli ishlar 

amalga oshirilmoqda.  

XXI asr fan-texnika, axborotlashtirish asri boʻlishligi bilan bugungi jadallashib 

borayotgan ilm-fan yutuqlari kechagi oldimizga qoʻyilgan rejalarning natijasi sifatida 

namoyon boʻlmoqda. Bugungi kunda butun dunyoda roʻy berayotgan globallashuv 

sharoitida mamlakatimiz barqaror taraqqiy yetib borish uchun har tomonlama 

modernizasiyalashgan tizimli yondashuvni taqozo qilayotganligi munosabati bilan olib 

borilayotgan islohotlar samarasini yanada oshirish, davlat va jamiyatning har 

tomonlama va jadal rivojlanishi uchun shart-sharoitlar yaratish, mamlakatimizni 

modernizasiya qilish hamda hayotning barcha sohalarini liberallashtirish boʻyicha 

ustuvor yoʻnalishlarni amalga oshirish maqsadida Oʻzbekiston Respublikasi Prezidenti 

Sh.M.Mirziyoyevning 2017-yil 7- fevraldagi “Oʻzbekiston Respublikasini yanada 

rivojlantirish boʻyicha Harakatlar strategiyasi toʻg‘risida”gi Farmoni qabul qilinib, 

Harakatlar strategiyasining toʻrtinchi “Ijtimoiy sohani rivojlantirishning ustuvor 

yoʻnalishi”ning toʻrtinchi “Ta’lim va fan sohasini rivojlantirish” bandidan kelib 

chiqqan holda uzluksiz malaka oshirish tizimiga alohida e’tibor qaratildi. 

 Shu asosda Oʻzbekiston Respublikasi Prezidentining 2017-yil 26-sentyabrda 

«Pedagog kadrlarni tayyorlash, xalq ta’limi xodimlarini qayta tayyorlash va ularning 

malakasini oshirish tizimini yanada takomillashtirish chora-tadbirlari toʻg‘risida»gi 

qarori qabul qilindi. Unda uzluksiz malaka oshirish tizimi samaradorligini yanada 

takomillashtirish, oʻqituvchilarning kasbiy kompetentligini doimiy rivojlantirish 

masalasiga alohida e’tibor qaratildi. Vatanimiz ta'limi keng qamrovli islohotlarni 

hamda qayta qurish ishlarini amalga oshirishdek murakkab jarayonni boshidan 

kechirdi va kechirmoqda.  

Ulardan koʻzda tutilgan maqsad maktab faoliyatini demokratlashtirish uning, 

insonparvarlik tamoyillarini rivojlantirish, shu asosida oʻquv tarbiya ishlari 

mazmunini, uning shakl va uslubini kompleks yangilash va yanada 

takomillashtirishdan iboratdir.Yangilangan ta’lim toʻla ma’noda yangicha tafakkur, 

sog’lom fikr demakdir.  

Hozirgi davrda ta’limning qadr -qimmati, obro va nufuziga teng darajada unnig 

ijrochilarida tashabbuskorlik, fidoyilik va ishbilarmonlik ham boʻlmogi zarur. 

Ta’limdagi muvvafaqiyat, aksariyat dadil harakat qiluvchilar tarafida boʻladi. Dadil 

harakat, shijoat tufaylifdir. Shijoatni esa insonga, oʻzbek milliy pedagogikasining 

mumtoz namoyondasi Abdulla Avloniy takidlaganlaridek maktab ilm- ma’rifat baxsh 

eta oladi.  

Qadimdan bizda bilim olish qadrlangan. Bilimdon kishilar esa el- yurt ardog’ida 

boʻlganlar. Shuning uchun ham bilim olish va olingan bilimni mamlakatimiz xizmati 

yoʻlida xizmat qildirish oliy insoniylik burchimizdir.Bu vazifalarni muvvafaqiyatli hal 

etishni muhim shartlaridan biri chet el maktabi va pedagogikasi tajribalari oʻrganishdir. 

 Xalqaro tajribalarini sinchkovlik va qunt bilan oʻrganish orqali ta’lim tarbiyada 

qotib qolgan, oʻz dolzarbligini yoʻqotb borayotgan ish shakllari, uslublaridan xalos 

boʻlish bilan birga, uni munosib tarzda yangilashda qoʻshimcha boy manbalarga ega 

boʻlamiz. Davlatimiz rahbari mamlakatda kadrlar muammosi mavjudligini barcha 

sohalarga islohotlar sur’atiga mos zamonaviy mutaxassislar kerakligini aytgan edi. Shu 

maqsadda butun ta’lim tizimi takomillashtirilmoqda. Maktabgacha ta’lim 

rivojlantirilayotganini maktab saboqlariga puxta zamin boʻlmoqda. Umumiy oʻrta 

ta’lim sifati ilg’or xalqaro tajriba va zamon talablari asosida yuksaltirilmoqda. 

Prezident maktablari, buyuk allomalarimiz nomi bilan ataladigan ixtisoslashtirilgan 

maktablar, ijod maktablari,  

Temurbeklar maktablari kabi zamonaviy va innovatsion ta’lim maskanlari tashkil 

etildi.Ularda xalqaro tajribalar yoʻlga qoʻyilganligi kelajakda yetuk kadrlar yetishib 

chiqishidan dalolat beradi. 2019-yil 26- noyabrda Oʻzbekiston Respublikasi 

Prezidentining, Zamonaviy maktab” larni tashkil etish chora tadbirlari togrisida“gi 

qaror qabul qilindi. 

 Qarorga muvofiq 2021-yilgacha maktablarnng kamida 3 foizi, 2025-yilgacha 20 

foizi 2030-yilga qadar esa 50 foizini, zamonaviy maktab” larga aylantirishning asosiy 

parametrlari belgilandi. Prezidentimiz shu yil yanvar oyida Oliy Majlisga yoʻllagan 

Murojaatnomada maktab oʻquv dasturlarini ilg’or xorijiy tajriba asosida 

takomillashtirish, oʻquv yuklamalari va fanlarni qayta koʻrib chiqish, ularni xalqaro 

standartlarga moslashtirish, darslik va adabiyotlar sifatini oshirish zarurligini takidladi. 

Maktablarda moddiy-texnik ta’minotini yaxshilash, oʻquv tarbiya jarayonida xalqaro 

zamonaviy pedagogik texnologiyalarini qoʻllash boʻyicha vazifalarini belgilab berdi.  

Shu bois xalq ta’limi vazirligi Axborot texnologiyalari va kommunikat-siyalarini 

rivojlantirish vazirligiga oʻquv dasturlarida raqamli texnologiyalardan keng 

foydalanish, aniq fanlarda amaliy mashgu’lotlar kolamini oshirish vazifasi qoʻyildi. 

http://www.newjournal.org/


JOURNAL OF NEW CENTURY INNOVATIONS 
 

http://www.newjournal.org/                                                            Volume–29_Issue-5_May_2023 158 

Bugungi kunda har qaysi xalq davlat va jamiyatning taraqqiyot darajasi, avvalambor 

uning inson kapitaliga, inson rivojida berayotgan e’tibori bu yoʻldagi say harakatlari 

bilan oʻlchanadi.  

Bugungi kunda ta’lim mazmuniga boʻlgan e’tibor rivojlangan mamlakatlardagi 

shart - sharoitlarga yetib bormoqda...Buning isboti sifatida xorijiy mamlakatlatlar 

ta’lim tizimini tahlil qilib oʻtamiz. Yaponiya ta’lim tizimi Yaponiya ta`limida '' 

iqtidorli oʻquvchi ' tushunchasi yoʻq. chunki har bir oʻ quvchi alohida iqtidor sohibidir. 

Ilg’or mamlakatlar ichida Yaponiya ta’limi oʻziga xos yoʻnalishi yetakchi oʻrinni 

egallaydi. Jumladan, Yaponiya ta’lim tizimining tarkibi quyidagicha: maktabgacha 

ta’lim , boshlang’ich maktab , kichik oʻrta maktab, yuqori oʻrta maktab, oiliy ta’lim 

tizimlariga kiruvchi oliy oʻquv yurtlari. Boshlang’ich maktabda oʻqituvchilar bolalarni 

tanqidga, ya’ni oʻz xulqining yomon jihatlarini, maktabdagi kamchiliklarni tanqid 

qilishga oʻrgatishadi.  

Bundan koʻrinib turibdiki, oʻqituvchi faqat ta’lim berish bilan cheklanib qolmay, 

bolaning har tomonlama rivojlanishiga tasir etadi. Yaponiya rivojlangan davlatlar 

ichida oʻqituvchining maoshi davlat rahbarlari orasida ham yuqori boʻlgan yagona 

davlat. Majburiy ta’lim muhiti. Ta’limning bu pog’onasi 6 yoshdan 15 yoshgacha 

boʻlgan bolalarni oʻz ichiga oladi. Muhtoj oilalarning bolalariga moddiy yordam 

koʻrsatiladi.  

Yuqori oʻrta maktab 10-11-12-sinflarni oʻz ichiga oladi, bunday maktablarning 

kunduzgi, sirtqi, kechki boʻlimlari mavjud. Yuqori bosqich oʻrta maktablarda butun 

oʻquv jarayonida oʻquvchilar 80 ta sinov topshirishadi. Oʻquvchilar majburiy asosiy 

fanlardan tashqari oʻz xohishlariga koʻra ingliz tili, texnik ta’lim va maxsus sinovlarga 

jalb etiladi. Universitetlariga yuqori va oʻrta maktabning yoki 12 yillik oddiy maktabni 

bitirgan oʻquvchilari qabul qilinadi. Universitetlarga qabul qilinish 2 bosqichga 

boʻlinadi:  

1-bosqich turar joyda oʻtkaziladi, buning uchun yapon tili, matematika, fizika, 

kimyo, jamiyatshunoslik, tarix boʻyicha test sinovlaridan oʻtkaziladi. Yaponiyada oliy 

ta’lim majburiy hisoblanadi va u kasb ta’limi bilan uzviy bog’liqdir. Yaponiyada 

bolalar tarbiyasida onalarning roli va mas’uliyati ayniqsa kattadir. Ular farzandlarining 

aqlli, dono va mehnatsevar boʻlib oʻsishlari uchun oila sulolasi va davlat oldida 

oʻzlarini ma’sul deb hisoblaydi.  

Yaponiyada oilaviy tarbiya xususida koʻplab metodik qoʻllanmalar va 

tavsiyanomalar nashr etiladi, radio va televideniya orqali koʻplab pedagogik 

maslahatlar berib boriladi. Yaponiya oilalaridagi uy partalari diqqatga sazovordir. U 

mukammal, yon tomonidan muhofazalangan qurilma boʻllib, parta ustida kitob javoni, 

yoritkich, soat, qalam, qog’oz, mikrokalkulyator va boshqa zaruruy ashyolar, 

shuningdek kerak boʻlib qolgan taqdirda ota-onalarini chaqiradigan signal 

tugmachalarigacha oʻrnatilgan. Yaponiya oʻrta maktablarining saviyasi AQSH oʻrta 

maktablari saviyasidan bir muncha yuqori turadi.  

Yuqoridagilardan koʻrinib turibdiki yaponiyada ta’lim tizimi ham shaklan, ham 

mazmunan yuksak uyg’unlik kasb etgan. Ibrat olsa, oʻrgansa arziydigan jihatlari koʻp. 

E’tiborli yana bir tomoni - Yaponiyada faqat milliy an’analar bilan cheklanib qolmay 

jahondagi AQSH, Fransiya, Germaniya kabi taraqqiy etgan mamlakatlarning ilg’or 

pedagogik ish tajribalari ham ijodiy oʻzlashtiril-gan. Bunday tajribalar Respublikamiz 

ta’lim tizimini yanada yuqori pog’onaga koʻtarishda qoʻl kelishi shubhasiz.  

